Nafarroako Parlamentuko Mahaiak, 2011ko azaroaren 7an egindako bilkuran, Eledunen Batzarrari entzun ondoren, ondoko erabakia hartu zuen, besteak beste:

Ikusirik Nafarroako Gobernuko Ekonomia eta Ogasun Departamentuko Politika Ekonomikoaren eta Nazioartekoaren zuzendari nagusiaren idazkia, zeinaren bidez eskatu baitio Parlamentuari Nafarroako Nazioarteko Kontseiluko kide titular bat eta haren ordezko bat izenda ditzan.

Kontuan hartuta Ekonomia eta Ogasun Batzordea dela departamentu horri dagozkion gaiak aztertzeko eskuduna, eta beharrezkoa denez aipatu ordezkariak hautatzeko arauak onestea, Erregelamenduko 37.1.9 artikuluari jarraikiz, ERABAKI DA:

Lehena. Ondoko arauak onestea Nafarroako Parlamentuak Nafarroako Nazioarteko Kontseiluko kide titular bat eta haren ordezkoa hautatzeko:

1. Ekonomia eta Ogasun Batzordekoak diren foru parlamentarien artean eginen da hautaketa, txartel bidezko bozketa isilpekoan.

2. Bi ordezkariak aldi berean hautatuko dira, eta foru parlamentari bakoitzak, txartelean, bete beharreko postuak adina izen idatzi ahalko ditu.

3. Boto gehien lortzen duen foru parlamentaria hautatuko da kide titular, eta hari boto kopuruan darraiona, ordezko.

4. Postuetakoren batean berdinketa gertatuz gero, berdinketa hautsi arte errepikatuko dira bozketak.

5. Hautagaiak aurkezteko epea heldu den azaroaren 10eko 12:00etan amaituko da.

Bigarrena. Erabaki hau Nafarroako Parlamentuko Aldizkari Ofizialean argitaratzea eta parlamentu-taldeen eledunei jakinaraztea.

